
Makron “Paris-2024”ün açılışını 
Fransanın “siması” hesab edirsə...

Rusiya Xarici İşlər Nazirliyinin rəsmi nümayəndəsi 
Mariya Zaxarova bildirib ki, Fransa prezidenti Emmanuel 
Makron Parisdə Olimpiya Oyunlarının açılışını Fransanın 
“siması” hesab edirsə, bunu, o, daha yaxşı bilər. 

TASS agentliyinin mə-
lumatına görə, diplomat bu 
barədə Telegram kanalında 
bildirib. M.Zaxarova yazıb: 

–Çoxları bunun başqa bir 
şey, bədənin bəzi digər his-
sələri olduğunu düşünürdü. 
Lakin Makron Fransanın indi 
belə bir sifətə sahib olmasın-
da israr etdiyinə görə, o, əlbəttə ki, daha yaxşı bilir.

Qeyd edək ki, Parisdə Olimpiya Oyunlarının açılış məra-
simi cəmiyyətin və dini liderlərin hiddətinə səbəb olub. Qal-
maqala səbəb Leonardo da Vinçinin “Son şam yeməyi” əsəri-
nin parodiyası olub. Olimpiadanın təşkilat komitəsi tənqidlərə 
cavab olaraq üzr istəyib və bu kompozisiyanın heç bir dini 
qrupu təhqir etmək niyyəti daşımadığını vurğulayıb.

Olimpiadada evlilik təklifi
Çinli badmintonçu Huan Yatsyun Paris Oyunlarında qa-

lib gəldikdən sonra evlilik təklifi alıb.
Medallar təqdim 

edildikdən sonra onun 
sevgilisi Li Yuyçen 
Huan Yatsyuna yaxın-
laşaraq minlərlə in-
sanın qarşısında ona 
evlilik təklifi edib. 
İdmançı “bəli” deyib. 

Qeyd edək ki, 
Yuyçen də həmçinin Paris Olimpiadasında iştirak edib. O, ki-
şilər arasında cütlükdə çıxış edib və yarışın pley-off mərhələ-
sinə keçə bilməyib. Çinli “Tokio-2020” Oyunlarının gümüş 
mükafatçısıdır.

Oyun vaxtı işıq sönüb
Paris Olimpiya Oyunlarında voleybol turnirinin 

qrup mərhələsi qeyri-adi hadisə ilə yadda qalıb. ABŞ və 
Yaponiya komandaları arasında gərgin keçən qarşılaşma 
zamanı qəfildən oyun arenasında işıqlar sönüb. 

İlk oyunda hesab 2:1 Amerika komandasının xeyrinə olanda kuryoz 
vəziyyət yaranıb. İdmançılar və tamaşaçılar çaşqınlıq və təəccübə səbəb 
olan tam qaranlıqda qalıblar. İki dəqiqədən sonra işıqlandırma problemi 
aradan qaldırılıb. 

Gözlənilməz fasiləyə baxmayaraq, voleybolçular konsentrasiyanı itir-
məyərək mübarizəni davam etdiriblər. Nəticədə ABŞ komandası rəqib 
üzərində 3:1 hesabı ilə inamlı qələbə qazanıb.

Misir idmançıları hicabın qadağan 
olunmasını tənqid ediblər

CNN bildirir ki, Misirin qadın çimərlik voleybolu 
komandasının üzvləri Fransanın idmançılarının hicab 
geyinməsinə qadağa qoymasını tənqid ediblər.

Misir yığmasını Oyunlarda Mərva Abdelhadi və Doaa Elqobaşi təmsil 
edib. Onlar yarışa qara qolsuz köynək və topuğa qədər qara şalvar geyi-
niblər.

“Çılpaq olmaq və ya hicab taxmaq fərqi yoxdur. Sadəcə, fərqli mədə-
niyyətlərə və dinlərə hörmət edin”, – Elqobaşi bildirib.

Tomas Bax transgender qalmaqalına 
görə tənqidləri qəbul etmir

Beynəlxalq Olimpiya Komitəsinin (BOK) rəhbəri 
Tomas Bax 2023-cü ildə gender testindən keçə bilməyən, 
lakin yarışa buraxılan əlcəzairli boksçu İman Həlifin 
tənqidini qəbuledilməz adlandırıb.

“Biz müəyyən fikir-
ləri dinləməyə hazırıq. 
Amma biz siyasi mo-
tivli mədəniyyət müha-
ribəsinə girməyəcəyik. 
Bu gündəm tamamilə 
qəbuledilməzdir”, - Bax 
deyib.

Xatırladaq ki, 
avqustun 1-də italiyalı 
boksçu Angela Karini 
47 saniyədə İman Hə-
lifə qarşı döyüşünü da-
vam etdirməkdən imti-
na edib. Onun sözlərinə 
görə, rəqibi tərəfindən vurulandan sonra burnunda şiddətli ağrılar hiss 
edib, müvazinətini itirib və nəfəs almaqda çətinlik çəkib. Avqustun 2-də 
Karini idman karyerasını bitirdiyini elan edib.

Həlif bir il əvvəl Hindistanda keçirilən Dünya Çempionatında gender 
testindən keçə bilməyib. Həmçinin Tayvan təmsilçisi Lin Yutinq də həmin 
çempionatda analoji sınaqdan keçməyib. Daha sonra BOK hər iki idman-
çının Oyunlarda iştirakını təsdiqləyib.

“Paris-2024” neçəyə başa gəlir? 

Fransanın Dövlət İdarəçilik və Siyasət 
Araşdırmaları İnstitutu Paris Olimpiadasının 
xərclərini açıqlayıb.

Xərclər nəzərdə tutulan 9 milyard avrodan 11 milyard av-
roya qədər artıb. 

“Sena çayının təmizlənməsi, açılış mərasiminin təmin 
edilməsi xərcləri və bonuslar əlavə olunarsa, ümumilikdə 11 
milyard avro olur”, - deyə açıqlamada bildirilir.  

Paris-2024: Cüdoçu 
rəqiblər arasında 62 kq fərq

“Paris-2024”də maraqlı hadisə baş verib. Cüdo üzrə 
qarışıq komanda yarışında keçirilən 1/4 final görüşündə 
Fransa Cənubi Koreya ilə üz-üzə gəlib. 

145 kiloqram çəkidə cüdo əfsanəsi Teddi Riner asiyalı  
Cun-Xvan Li ilə qarşılaşıb.  “Ekip” nəşri qarşılaşma vaxtı onlar arasın-
da çəki fərqinin 62 kiloqram olduğunu açıqlayıb. Riner özündən xeyli 
yüngül – 83 kiloqram çəkidə mübarizə aparan koreyalı rəqibinə qalib 
gəlməkdə çətinlik çəkməyib.

Yenə də Aranda yağmursuz, 
dağlarda yağıntı və duman

 Ekologiya və Təbii Sərvətlər Nazir-
liyi Milli Hidrometeorologiya Xidməti-
nin verdiyi məlumata əsasən, avqustun 
4-də Bakıda və  Abşeron yarımadasında 
hava dəyişkən buludlu olacaq. 

Əsasən yağmursuz keçəcək. Lakin gecə 
və səhər bəzi şəhərətrafı ərazilərdə qısa-
müddətli az yağış yağacağı, şimşək çaxa-
cağı ehtimalı var. Şimal-şərq küləyi əsəcək. 

Gecə 21-26° , gündüz 32-37° isti olacaq. 
Atmosfer təzyiqi normadan aşağı 754 mm 
civə sütunu,  nisbi rütubət gecə 70-75 , 
gündüz 40-45  faiz  olacaq. Abşeron çimər-
liklərində gözlənilən dəniz suyunun tem-
peraturu: Şimal çimərliklərində: (Sumqa-
yıt, Novxanı, Pirşağı, Nardaran, Bilgəh, 
Zaqulba) 25-26° isti,Cənub çimərliklərin-
də: (Türkan, Hövsan, Sahil, Şıx) 26-27° isti 
olacaq. Azərbaycanın əksər rayonlarında 
əsasən yağmursuz keçəcək. Lakin gündüz 
bəzi dağlıq və dağətəyi rayonlarda arabir 
yağış yağacağı, şimşək çaxacağı gözlənilir. 
Ayrı-ayrı yerlərdə qısamüddətli leysan xa-
rakterli olacağı, dolu düşəcəyi ehtimalı var. 
Gecə və səhər arabir duman olacaq. Müla-
yim şərq küləyi əsəcək. Havanın tempera-
turu gecə 21-26°, gündüz 32-37°, dağlarda 
gecə 10-15°, gündüz 17-22° isti olacaq. 

Q.QASIMOV  
XQ

“Paris-2024”: Yığmamız medallar 
uğrunda mübarizəni davam etdirir

Boksçumuz finala vəsiqə qazana bilər

Paris Yay Olimpiya Oyunlarında indiyədək 3 medal əldə 
edən yığmamızın mükafatlar uğrunda mübarizəsi davam edir. 

Olimpiadada debüt edən Azər-
baycanın qadınlardan ibarət 3x3 bas-
ketbol millisi dünən son oyununda 
Kanada seçməsi ilə qarşılaşıb. Oyun 
millimizin məğlubiyyəti ilə başa ça-
tıb. Komandamız qrupda 7-ci yeri tu-
tub və bununla da olimpiadada çıxışı-
nı dayandırıb.

Qeyd edək ki, millimiz ilk İspani-
ya yığmasına məğlub olsa da, sonrakı 
qarşılaşmada ABŞ milli komandasını 
20-17 hesabı ilə məğlub edib. Fransa 
və Avstraliya, Almaniya milliləri ilə 
matç isə komandamız üçün uğurlu 
alınmayıb. Qızlarımız Çin komanda-
sına qarşı inamlı oyun sərgiləyiblər. 
Qarşılaşma millimizin 21:19 hesablı 
qələbəsi ilə başa çatıb. 

Avqustun 3-də üzgüçü Məryəm 
Şeyxəlizadəxangah 50 metr məsafəyə 

sərbəst üsulla üzmə yarışının təsnifat 
mərhələsində çıxış edib. 6-cı qrupda 
finişə 26,76 saniyəyə çatan üzgüçü-
müz həmin “səkkizlik”də 3-cü yeri 
tutub. Ümumilikdə isə 79 idmançı 
arasında ən yaxşı nəticəyə malik 16 
üzgüçü yarımfinala adlayıb. Onların 
arasına düşə bilməyən idmançımız 
Olimpiadada çıxışını başa vurub.

Azərbaycan avarçəkəni Diana 
Dımçenko da Oyunlarda çıxışını da-
yandırıb. Belə ki, dünən 2000 metr 
məsafəyə fərdi avarçəkmədə C fina-
lında yarışan təmsilçimiz finişə 5-ci 
çatıb. O, yekunda 17-ci yeri tutub. 
Diana məsafəni 7 dəqiqə 35,19 sa-
niyəyə qət edib.

Bu gün boksçumuz finala vəsiqə 
qazana bilər. Yarışa 1/8 final mərhələ-
sindən start verən təmsilçimiz Alfon-

so Dominqes ilk görüşündə ən çətin 
rəqiblərdən biri, kubalı 2 qat Olim-
piya çempionu Xulio Sezar la Krusu 
məğlub edib. 1/4 final çərçivəsində 
Aybek Oralbayı (Qazaxıstan) məğlub 
etməklə yarımfinala yüksələn rinq us-
tamız, bu nəticə ilə azı bürünc medalı 
təmin edib. 

A.Dominqes Tokio Olimpiada-
sında bürünc medal qazanıb. 2021-ci 
ildə isə Belqradda keçirilən dünya 
çempionatının qalibi olub. Son dün-
ya çempionatının gümüş mükafatçı-
sıdır. Onun finalda mübarizə apara-

cağı Enmanuel Reyes Pla (İspaniya) 
Kuba əsilli boksçudur. Dünya çem-
pionatının bürünc mükafatçısıdır. 
Ötən il Avropa Oyunlarında da 3-cü 
yeri tutub. 

Olimpiadalar tarixində qazandığı-
mız 9 medalın 8-i bürünc, yalnız 1-i 
gümüş medal olub. Gümüş medalı 

“Rio-2016”da əldə etmişik. Boksçu-
muzun finala yüksəlməsi üçün böyük 
şansları var. 

Bu gün həmçinin, atletika üzrə 
Anna Skidan mübarizəyə qoşulacaq. 
Azərbaycan təmsilçisi atletika üzrə 
dünya çempionatında çəkicatma üzrə 
təsnifat mərhələsində uğurla çıxış 
etməklə Paris Oyunlarına lisenziya 
qazanıb.

Onu da qeyd edək ki, bu, Anna 
Skidanın iştirak etdiyi 3-cü olimpi-
ada olacaq. O, “Rio-2016” və “To-
kio-2020”də mübarizə aparıb. 

Xatırladaq ki, hazırda Azərbay-
canın aktivində üç medal var. Cü-
doçularımız Hidayət Heydərov (73 
kiloqram) və Zelim Kotsoyev (100 
kiloqram) böyük uğurla çıxış edərək 
qızıl medal qazanıblar. 3-cü mükafa-
tı isə Alfonso Dominqes yarımfinala 
vəsiqə qazanmaqla əldə edib.

